
Publicaziuns ufficialas dils 10 da matg 2024

Vischnaunca Trun

Rapport dalla sessiun dil cussegl da vischnaunca dils 06-05-2024

Tractanda 1l Approbaziun dil protocol dalla sessiun dils 22-01-2024
Il protocol dalla sessiun dils 22 da schaner 2024 vegn approbaus cun engraziament.

Tractanda2 Quen communal 2023
a) Orientaziun e discussiun

b) Rapport dalla cumissiun da gestiun
c) Approbaziun da quen e bilanza

Il president communal Dumeni Tomaschett presenta ils puncts impurtonts dil guen communal
digl onn 2023 sco suonda:

Il guen da gudogn e sperdita siara cun in surpli d’entradas da frs. 2'469’654.-. Il gudogn avon
amortisaziuns (cashflow) munta a frs. 3'240°199.-. Igl ei vegniu investau net frs. 2’373’731.-.
Quei munta che nus havein saviu cuvierer las investiziuns digl onn 2023 cumpleinamein entras
agens mieds. Vinavon ha la vischnaunca giu a disposiziun frs. 866’468.- per baghegiar giu
deivets. Cun la fin digl onn 2023 ha la vischnaunca da Trun aunc in deivet net da frs. 819°006.-.

Per la presentaziun dil quen vegn surdau il plaid alla canzlista communala.

Il quen d’investiziuns siara cun expensas totalas da 3'175’258 milliuns francs ed entradas totalas
da frs. 801’527 -

Las grondas posiziuns secloman:

Via Campliun — Caltgadira  frs. 1'090'828.60

Via Pustget frs. 302’745.95
Maschina communala frs. 241'587.05
Via Nadels — Via Rost frs. 544'871.65

La presidenta dalla cumissiun da gestiun Alexa Decurtins rapporta davart la lavur dalla
cumissiun.

La cumissiun da gestiun ed il biro da revisiun recamondan l'approbaziun dil quen cun engraziar e
dar scarica als funcziunaris responsabels ed allas collaboraturas dall’administraziun.

Cun 15:0vuschs approbescha il cussegl da vischnaunca il quen communal digl onn 2023 tenor
la proposta dalla cumissiun da gestiun cun resalva dil referendum facultativ.

Tractanda 3 Pusseivladad da tschentar damondas
Dalla pusseivladad da tschentar damondas vegn fatg diever.

Per il cussegl da vischnaunca

il president, Bruno Pfister

Per la suprastonza communala
il president, Dumeni Tomaschett

Serrada dalla senda da viagiar Caltgadira Suschnas-Cuolms da Munt Dado

Murot lavurs vid il tagl da lenna a Munt Dado sto la senda da viagiar che meina naven da
Caltgadira viers Suschnas entochen ils cuolms da Munt Dado vegnir serrada.
Las lavurs ein previdas naven dils 6 da matg 2024 e cuozzan rodund treis jamnas.

Uffeci forestal Trun

Serrada dalla via Nadels

lIs 15 da matg 2024 vegn puspei entschiet cun las lavurs vid la via «Uaul dallas Vallettas — Rost».
La via ei serrada per tut il traffic suandontamein; a partir dils 15 da matg ei la via sut il «Rost»
serrada permanent duront in meins.

Sin www.trun.ch/actualitads ein da cattar informaziuns a cuorta vesta davart I'accessibladad
dalla via (cliccar sil plan d’avertura).

Sclariment sur dil stan dallas lavurs dat il selvicultur da revier Mattias Cadruvi (079 417 49 57).
En cass urgents e motivai eis ei da prender si contact cun ils responsabels sil plazzal da
construcziun, signur Placi Flepp (079 406 74 16) e signur Roger Ammann (079 433 68 28).

Bien engraziament per la capientscha:

Vischnaunca Trun
Berther SA, Ribbert SA
Uffeci d’uaul e prighels da natira

Serrada dalla via Boden

Ella jamna dils 13 entochen ils 17 da matg vegn pinau lenna el territori dil Plaun dil Bert. Duront
guei temps eis ei da quintar cun impediments sin la via dil Boden naven dalla tschaffada d’aua
ensiviars.

Ord motivs da segirtad vegn la via dil Boden serrada naven da gliendisdis ils 13 da matg allas
10:00 uras entochen venderdis ils 17 da matg allas 16:00 uras.

Duront las seras naven dallas 17:00 uras entochen la damaun dallas 08:00 uras ei la via aviarta
per il traffic.

En cass urgents e motivai eis ei da prender si contact cun il selvicultur Carlo Monn

(078 729 73 84).

Uffeci forestal Trun


http://www.trun.ch/actualitads

Referendum facultativ

Il cussegl da vischnaunca ha approbau en sia sessiun dils 6 da matg 2024 quen e bilanza digl onn
2023 sco era il rapport da gestiun en votaziun unanima.

Conform art. 19 alinea a) da nossa constituziun communala vegn quei conclus suttamess al
referendum facultativ. In diember da silmeins 40 votantas ni votants san pretender tras il
referendum facultativ che quella fatschenta vegni suttamessa alla radunonza da vischnaunca.
Tenor art. 20 ei il referendum facultativ d’inoltrar enteifer 20 dis dapi la publicaziun ufficiala, pia
entochen ils 30 da matg 2024.

Dil quen communal sa vegnir priu investa tier I'administraziun communala ni sin nossa pagina
d’internet www.trun.ch.

Suprastonza communala Trun

il president, Dumeni Tomaschett
la actuara, Sandra Gautschi

Corporaziun d’aua Trun

Invitaziun alla 131avla radunonza generala dalla Corporaziun d’aua Trun, venderdis, ils 24 da
matg 2024 allas 19.30 el hotel Casa Todi.

Tractandas:
1. Beinvegni
2. Elecziun da dus dumbravuschs
3. Protocol dalla 130avla radunonza generala
4. Rapport annual dil president
5. Rendaquen per 2023
6. Rapport dils revisurs ed approbaziun da quen e bilanza
7. Elecziuns:
— president

— survigilader da fontaunas
— revisur da quen
8. Damonda per in credit da frs.220’000.- pil remplazzament d’ina part dil conduct d’aua a

Darvella
9. Conclus davart segirada per l'ovra electrica Punteglias
10. Varia

Tuttas commembras e commembers ein envidai cordialmein. Suenter la radunonza offerescha la
Corporaziun d’aua ina tscheina.

La suprastonza



Pleiv catolica romana Trun

Lectio Divina

Leger la bibla cun cor ed intelletg, moderaziun sur Tomasz. La proxima sentupada ha liug
mesjamna, ils 15 da matg allas 19.00 ell’aula dalla scola Trun. Il text anfleis en baselgia ni sin
nossa pagina d’internet www.pleivtrun.ch. Beinvegni ein tuts interessai dalla vischnaunca Trun e
contuorn.

Partidas d’Interclub a Trun
Sonda, ils 11 da matg 2024

damas 30+, NLB Trun—Altstatten allas 09:30
umens activs, 2. ligia Trun — Tavau allas 13.30

Club da tennis Trun

Spazi Spescha
Sonda, ils 11 da matg, allas 14.00. Vernissascha ed avertura dalla nov’exposiziun Espaces
maginaires Matias Spescha & Esther Mathis. L'exposiziun muossa ovras dil spazi e colligia igl

interess artistic dils dus artists.

Uniun Trun Cultura

Museum Cuort Ligia Grischa Trun
Venderdis, ils 17 da matg allas 19.30 La Lumnezia enteifer la Ligia Grischa: in excuors
culturhistoric cun Martin Cabalzar. |l referat ei cumpriu el prezi d’entrada.

Cordialmein envida

il team dil museum

ludoteca Disentis/Mustér e contuorn

Sera da giugs
Mira sut vischnaunca Mustér!


http://www.pleivtrun.ch/

